
RITSTJÓRNARPISTILL

Í þessu litla fréttabréfi er farið um víðan völl og er það von okkar að sem 
flestir finni eitthvað í því sem vekur áhuga þeirra og eftirvæntingu fyrir 
því sem framundan er.

Framundan eru fjölmargir viðburðir 
og hér má finna yfirlit það helsta 
sem er á döfinni.

Það er von okkar sem að þessu litla 
fréttabréfi stöndum að það efni sem 
hér birtist sé bæði gagnlegt og 
vonandi fróðlegt. 

3

Nú þegar sól er farin að hækka á 
lofti og dagurinn orðinn nóttinni 
lengri er kominn tími til að huga að 
siglingasumrinu.

En það er líka kominn tími til að líta 
til baka, því ýmislegt hefur átt sér 
stað frá síðasta sumri.

Í þessu fréttabréfi má finna 
upplýsingar um úrslit helstu móta 
ársins 2022, bæði hér heima og 
erlendis.

Siglingasamband Íslands hefur 
ýmislegt annað á sinni könnu en 
bara það eitt að halda utan um mót. 
Hér verður tæpt á ýmsu öðru sem 
tengist starfinu, bæði í fortíð og 
framtíð.

ÚRSLIT MÓTA 2022 - KÆNUR

Keppnistímabilið 2022 var stórskemmtilegt hjá kænusiglurum en sannast 
sagna hefði mátt gera betur hvað varðar keppnishald í kjölbátadeildum 
siglingafélaganna.

Í opnum flokki sigraði Aðalsteinn Jens 
Loftsson úr Ými en í öðru sæti urðu 
Hólmfríður Gunnarsdóttir og Gunnar 
Haraldsson og RS Quest, bæði úr 
Brokey. Í þriðja sæti urðu þeir Ævar 
Árnason og Björn á RS Quest, einnig 
úr Brokey.

Æfingabúðamótið var haldið í Keflavík 
af Siglingafélaginu Knörr og SÍL 
dagana 1.-2. júlí.

Í flokki Optimist sigraði Veronica Sif 
Ellertsdóttir, í öðru sæti varð Valtýr Leó 
Ólafsson, bæði úr Þyt, en í þriðja sæti 
varð Daníel Ernir Jóhanns 
Gunnarsson úr Brokey.

Þorlákur Sigurðsson úr Nökkva vann 
ILCA 6 flokkinn en í öðru sæti varð 
Hólmfríður Gunnarsdóttir og í því 
þriðja Hrafnkell Stefán Hannesson, 
bæði úr Brokey.

Kveldúlfur Snjóki M. Gunnarsson 
sigraði í flokki RS Tera, Elísabet Ósk 
Jónsdóttir varð í öðru sæti og Olaf 
Gnidziejko varð í því þriðja. Þau eru öll 
í Nökkva.

Í opnum flokki sigraði Aðalsteinn Jens 
Loftsson úr Ými á RS Aero, Mikael 
Lárus Thorarensen á ILCA 4 varð í 
öðru sæti og Rúnar Steinssen á Finn í 
því þriðja, en þeir eru báðir úr Þyt. 

Opnunarmót kæna var haldið af 
Siglingafélaginu Ými 28.-29. maí. Segja 
má að Siglingafélagið Þytur í 
Hafnarfirði hafi komið, séð og sigrað á 
þessu móti. Í flokki Optimist varð 
Jóhannes Macrander í fyrsta sæti, 
Kjartan Chrstiansson í öðru sæti og 
Marek Ari Baeumer í því þriðja, öll úr 
Þyt.

Í opnum flokki varð Hjörtur Björnsson 
úr Ými í fyrsta sæti á ILCA 6, Tóbý Sól 
Hermannsdóttir og Stefnir 
Gunnarsson úr Þyt í öðru sæti á RS 
Quest og Tomas Ingi Victorsson í þriðja 
sæti á Hansa 303.

Miðsmunarmótið var að þessu sinni 
haldið af Siglingafélagi Reykjavíkur –
Brokey dagana 11.-12. júní.

Í Optimist flokki sigraði Marek Ari 
Baeumer, í öðru sæti varð Valtrýr Leó 
Ólafsson og í því þriðja Saga Sól 
Pyykkönen, öll úr Þyt.

Í flokki ILCA 6 varð Tara Ósk 
Markúsdóttir úr Þyt í fyrsta sæti, 
Sigurður Haukur Birgisson úr Ými í 
öðru sæti og Hrafnkell Stefán 
Hannesson úr Brokey í því þriðja.



Arctic RS Aero Championship mótið fór 
fram á Akureyri og var haldið af 
Siglingafélaginu Nökkva dagana 21.-24. 
ágúst. Í fyrsta sæti varð Peter Barton úr 
Lymington Town SC, Ellie Craig úr 
Starcross YC varð í öðru sæti og Phil 
Whitehead úr Yorkshire Dales SC lenti í 
þriðja sæti.

Akureyrarmót/Lokamót var haldið af 
Siglingafélaginu Nökkva á Akureyri dagana 
27.-28. ágúst. Í Optimist flokki sigraði 
Veronica Sif Ellertsdóttir, Marek Ari 
Baeumer varð í öðru sæti og Kjartan 
Christiansson í því þriðja, en þau eru öll úr 
Þyt.

Í flokki ILCA 4 sigraði Mikael Lárus 
Thorarensen en Tóbý Sól Hermannsdóttir 
varð í öðru sæt, bæði úr Þyt.

Í ILCA 6 flokki sigraði Hólmfríður 
Gunnarsdóttir úr Brokey, Sigurður Haukur 
Birgisson úr Ými varð í öðru sæti og Árni 
Friðrik Guðmundsson úr Brokey hreppti 
þriðja sætið.

Þá var keppt í flokki RS Feva og þar 
sigruðu Alex Rúnar Pálsson og Mahaut 
Ingiríuðr Matharel, í öðru sæti urðu þær 
Lára Rúna Kristjánsdóttir og Elísabet 
Newman og í því þriðja Olaf Gnidziejko og 
Þórir Steingrímsson, en þau eru öll úr 
Nökkva.

Í opnum flokki stóð Aðalsteinn Jens 
Loftsson á RS Aero sem sigurvegari.

Tara Ósk Markúsdóttir úr Þyt á mikilli 
siglingu.

ÚRSLIT MÓTA 2022- KJÖLBÁTAR

Opnunarmót kjölbáta var haldið af 
Siglingafélaginu Þyt í Hafnarfirði 21.-
22. maí. Úrslit urðu þau að Sigurborg 
úr Ými sigraði (skipstjóri Hannes 
Sveinbjörnsson), Ísmolinn úr Hafliða 
(skipstjóri Gunnar Geir Halldórsson) 
varð í öðru sæti og Dögun úr Brokey 
(skipstjóri Þórarinn Stefánsson) varð í 
því þriðja.

Hátíð hafsins, Faxaflóahafnarmótið 
og Íslandsmótið féllu öll niður á árinu.

Lokamót var haldið af Siglingafélaginu 
Ými í Kópavogi dagana 3.-4. september 
og úrslit urðu þau að Dögun úr Brokey 
varð í fyrsta sæti (skipstjóri Þórarinn 
Stefánsson), Sigurborg úr Ými í öðru 
sæti (skipstjóri Hannes 
Sveinbjörnsson) og í þriðja sæti varð 
Sif, einnig úr Ými.

Endanleg úrslit úr Íslandsbikarnum 
urðu þau að Sigurborg úr Ými stóð 
uppi sem sigurvegar en Dögun úr 
Brokey og Ísmolinn úr Hafliða lentu í 
öðru og þriðja sæti.



SEIGLUR Á SIGLINGU

Seiglurnar vöxtu verðskuldaða athygli þegar þessi vaski hópur kvenna 
tók sig til og sigldi hringinn í kringum landið árið 2021. Nú hyggja þær á 
landvinninga í Vesturheimi.

Eftirspurn eftir þátttöku var mun 
meiri en framboðið sem lýsir miklum 
áhuga kvenna á að fá að sigla. Alls 
tóku 29 gestahásetar þátt með því að 
sigla milli viðkomuhafna á leiðinni.

En Seiglurnar hafa ekki sagt sitt 
síðasta því nú hafa þær skráð sig til 
keppni á Lady Liberty Regatta sem 
fram fer í New York dagana 8.-10. 
september 2023.

Nú þegar hafa 6 þjóðir skráð sig til 
þátttöku og engin spurning að við 
styðjum heilshugar „stelpurnar 
okkar“ og þetta frábæra framtak.

8

Seiglurnar er lýsandi heiti fyrir þann 
kraftmikla hóp kvenna sem sigldi í 
kringum landið á Esjunni, 50 feta 
Bavaria skútu.

Skipstjóri í ferðinni var hin valinkunna 
siglingakona Sigríður Ólafsdóttir, 
kennari í siglingafræðum og m.fl. 

Markmið verkefnisins var þríþætt, þ.e. 
að , þ.e. að virkja konur til siglinga við 
Ísland, vekja athygli á heilbrigði hafsins 
og hvetja alla til ábyrgrar umgengni við 
hafið og auðlindir þess

Það er skemmst frá því að segja að 
verkefnið tókst einstaklega vel og 
Seiglunum tókst að vekja mikla athygli á 
málstaðnum.

Auk Sigríðar voru þær Helena W 
Óladóttir, Tara Ósk Magnúsdóttir, Halla 
Ólafsdóttir, Byndís Skúladóttir og Anna 
Karen Jörgensdóttir, sem báru hitann og 
þungann af verkefninu.

Forsætisráðherra hvetur Seiglurnar til 
dáða í Reykjavíkurhöfn.



SIGLINGAÞING 2023

Ný stjórn var kjörin á Siglingaþingi í febrúar.

Mótanefnd SÍL starfaði á þinginu 
og fór yfir mótaskrá, en nánar er 
fjallað um hana á öðrum stað hér 
í þessu fréttabréfi.

Mótanefnd gerði það að tillögu 
sinni að fella út mót á 
Sjómannadaginn og hafa þrjú 
mót sem teljast í keppni um 
Íslandsbikar. Þessi tillaga var 
samþykkt á þinginu.

Nánar má fræðast um 
Siglingaþing 2023 á heimasíðu 
SÍL (www.silsport.is) en þar er að 
finna bæði skýrslu stjórnar sem 
og þinggerðina.

Siglingaþing var haldið laugardaginn 
18. febrúar 2023.

Á þingið mættu fulltrúar frá 5 
siglingafélögum og fóru þeir yfir starf 
síðasta árs og lögðu línur fyrir það 
starf sem framundan er.

Finnur Torfi Stefánsson, formaður 
SÍL árið 1976, var kjörinn þingforseti 
og fórst honum það starf afar vel úr 
hendi. 

Gestir þingsins voru þeir Hafsteinn 
Pálsson, 2. varaforseti ÍSÍ og Andri 
Stefánsson framkvæmdastjóri ÍSÍ og 
ávarpaði Andri þingið sérstaklega og 
kom með gagnlegar ábendingar.

Ný stjórn og varastjórn var kjörin á 
þínginu og fór það svo að Gunnar 
Haraldsson var kjörinn formaður, en 
aðalmenn í stjórn eru þau Anna 
Karen Jörgensdóttir, Arnar Freyr 
Jónsson, Gauti Elvar Arnarson og 
Markús Pétursson. Sem varamenn 
hlutu kosningu þau María Sif 
Guðmundsdóttir, Aðalsteinn Jens 
Loftsson og Gunnar Úlfarsson.

http://www.silsport.is/


ÆFINGABÚÐIR SÍL 2022

Æfingabúðir Siglingasambands Íslands voru haldnar í samvinnu við 
Siglingaklúbbinn Knörr í Keflavík.

Þetta fyrirkomulag gafst mjög vel og 
gaman að sjá stórstígar framfarir hjá 
þeim sem óreyndari voru eftir því 
sem leið á æfingarnarnar og 
kennsluna.

Það er óhætt að mæla með því að 
halda þessu fyrirkomulagi áfram og 
hvetja alla til að mæta á æfingabúðir 
SÍL.

Æfingabúðir SÍL 2023 verða haldnar 
á Akureyri dagana 30. júní til 4. júlí í 
samvinnu við Nökkva. 

Æfingabúðir SÍL voru haldnar dagana 
26. júní til 2. júlí í Keflavík. Um var að 
ræða samvinnuverkefni SÍL og 
tiltölulega endurvakins 
siglingaklúbbsins Knarrar í Keflavík.

Æfingabúðirnar gengu mjög vel fyrir 
sig. Yfirþjálfari á æfingabúðunum var 
Hörður Finnbogason en einnig tóku 
Gunnar Kristinn Óskarsson og Gunnar 
Hlynur Úlfarsson þjálfarar hjá 
Siglingafélaginu Brokey þátt í 
þjálfuninni.

Að þessu sinni var skipulag 
æfingabúðanna með þeim hætti að 
þeim sem nýlega eru byrjaðir að sigla 
voru boðnir velkomnir en ekki 
einungis horft til þeirra sem lengra eru 
komnir í íþróttinni.

Siglingafréttir , 1. tbl. 1. árg.

Þjálfarar og þátttakendur við lok 
æfingabúðanna.



SKOÐUN - UM AÐSTÖÐUMÁL
Ólafur Már Ólafsson, fyrrverandi formaður Brokeyjar

Aðstöðumál siglingafólks á Íslandi eru almennt í miklum ólestri. 
Aðstöðuleysið heldur aftur af uppbyggingu íþróttarinnar.

Öll siglingafélög landsins þekkja þá 
staðreynd að það er mikil 
umframeftirspurn eftir siglingum 
enda fyllist fljótt á öll námskeið sem 
þau bjóða uppá hvort sem það er fyrir 
börn eða fullorðna.

Ástæða mikils fjölda siglingafólks, t.d. 
á Norðurlöndunum er tilkominn 
vegna þess að aðstaðan er til staðar. 
Áður en hún byggðist upp voru 
forsendur fyrir siglingum sem íþrótt 
og tómstundaiðju ekki til staðar.

Í öðru lagi eru náttúrulegar aðstæður 
til siglinga á margan hátt heppilegar, 
hér á landi s.s. hvað varðar nágrenni 
við sjó eða vötn auk þess sem bjartar 
nætur gera okkur kleift að sigla 
nánast allan sólarhringinn yfir 
björtustu sumarmánuðina.

Við þekkjum þróunina í öðrum 
íþróttum á Íslandi og má þar nefna 
hjólreiðar og golf. 

Um leið og hjólastígar komu til 
sögunnar jukust hjólreiðar og nú er 
svo komið að golf er einhver 
vinsælasta íþrótt landsins mælt í 
almennri þátttöku og varð sú aukning 
samfara mikilli uppbyggingu golfvalla.

Aðstöðuleysi siglinga á Íslandi heldur 
aftur af vaxtarmöguleikum 
íþróttarinnar.

Það ætti að vera flestum þeim sem unna 
siglingum á Íslandi að vera ljóst að 
aðstaða til siglinga er bágborin, svo ekki 
sé dýpra í árinni tekið.

Þrátt fyrir að Íslendingar búi á eyju og 
hafi treyst á sjósókn sem grundvöll 
lífskjara um aldir, þá verður ekki sagt að 
siglingum sé gert hátt undir höfði. Við 
Íslendingar erum nefnilega í grunninn 
fiskimenn en ekki siglarar. Það 
endurspeglast í þeirri staðreynd að 
einungis þrjú sveitarfélög landsins hafa 
gert siglingaíþróttinni hátt undir höfði 
með því að koma upp sérstakri aðstöðu 
fyrir siglingafólk, þ.e. í Hafnarfirði, 
Kópavogi og á Akureyri.

Nú kynni einhver að vilja halda því fram 
að óþarfi sé að gera miklar kröfur til 
aðstöðu fyrir siglingafólk sérstaklega þar 
sem ekki sé sami kúltúr fyrir siglingum 
hér á landi eins og víða í löndunum í 
kringum okkur s.s. á Norðurlöndum.

Slík sjónarmið byggja á margþættum 
misskilningi. Verður hér aðeins tæpt á 
tveimur þáttum í því sambandi.

Í fyrsta lagi er lágmarksaðstaða forsenda 
þess að fólk geti stundað siglingar yfir 
höfuð. Það er ekki svo að aðstöðuna vanti 
þar sem eftirspurnin sé ekki til staðar. 

Siglingafréttir , 1. tbl. 1. árg.

HEIMSMEISTARMÓT UNGMENNA Í HAAG

Tveir íslenskir siglingamenn komu við sögu á heimsmeistaramóti 
ungmenna

Hólmfríður og Ísabella Sól á 
keppnisstað í Haag.

Heimsmeistarmót ungmenna var 
haldið í Haag dagana 8. – 15. júlí 2022.

Ísland hefur um nokkurt skeið notið 
þessa að fá að taka þátt í sérstöku 
prógrammi Alþjóðasiglingasambandins 
sem ætlað er að efla þær þjóðir sem 
eiga á brattann að sækja í 
siglingaíþróttinni, svokallað Emerging 
Nationsi Program. Hér er litið bæði til 
siglara og þjálfara. Að þessu sinni tóku 
þátt Hólmfríður Gunnarsdóttir úr 
Brokey, sem æfði og keppti á ILCA 6 og 
Ísabella Ósk Tryggvadóttir úr Nökkva á 
Akureyri, sem tók þátt í 
þjálfaraprógramminu.

Keppt var í mörgum bátaflokkum og á 
seglbrettum. Keppnin í ILCA 6 flokki 
kvenna þar sem Hólmfríður tók þátt 
var gríðarlega hörð. Alls voru sigldar 7 
umferðir og endaði hún í 50. sæti af 56. 
keppendum. Besti árangur hennar var 
34. sæti sem verður að teljast gott.

Siglingafréttir , 1. tbl. 1. árg.



ALÞJÓÐLEG SIGLINGAKEPPNI Á AKUREYRI

Sá stórviðburður átti sér stað í 
siglingalífi landsmanna að haldin var 
alþjóðleg siglingakeppni hér á landi, en 
það hefur ekki gerst síðan á 
Smáþjóðaleikunum árið 1997. Margir 
hefðu því talið að tími væri komin til að 
halda alþjóðlegt mót hér á landi.

Siglingaklúbburinn Nökkvi á Akureyri 
og RS Aero klassinn stóðu að móti 
slíkra báta dagana 21.-24. ágúst 2022.

Glatt á hjalla

Keppnin var bæði hörð og skemmtileg 
enda mættir til leiks 11 erlendir 
keppendur frá sjö löndum til viðbótar 
við þá 7 Íslendinga sem tóku þátt.

Glaður hópur siglara og sjálfboðaliða á Akureyri.



Alls voru sigldar 14 umferðir í 
keppninni.

Eftir langa og stranga keppni fóru leikar 
svo að Englendingar röðuðu sér í fyrstu 
þrjú sætin þ.e. þau Peter Barton, frá 
Lymington Town Sailing Club Ellie 
Graig frá Starcross Yacht Club og Phil 
Whitehead frá Yorkshire Dales Sailing 
Club. 

Af Íslendingunum stóð Daði Jón 
Hilmarsson úr Nökkva sig best og lenti í 
8. sæti sem verður að teljast frábær 
árangur.

Íslendingar þeir sem tóku þátt stóðu sig 
reyndar allir með mikilli prýði enda 
þótt flestir þeirra hefðu mjög 
takmarkaða reynslu af því að sigla, hvað 
þá að keppa, á RS Aero bátum.

Það var oft hart barist.



KEPPNISSTJÓRANÁMSKEIÐ

Siglingasamband Íslands hélt 
keppnisstjóranámskeið miðvikudaginn 
17. ágúst 2022. Námskeiðið fór fram á 
Centerhotel Plaza í Reykjavík og 
leiðbeinandi var Marina Psychogyiou, 
en hún er þrautreyndur alþjóðlegur 
keppnisstjóri.

Á námskeiðinu var farið yfir grunnatriði 
í keppnisstjórn auk þess sem fjallað var 
um hvernig fólk gæti undirbúið sig 
undir alþjóðleg réttindi og þau tækifæri 
sem slík réttindi skapa.

Marina sá í framhaldinu um yfirstjórn 
keppnishaldsins á RS Aero mótinu á 
Akureyri sem fram fór í vikunni á eftir.

16
Siglingafréttir , 1. tbl. 1. árg.

Það er mikilvægt að vanda vel til verka 
við keppnisstjórn enda er góð 
keppnisstjórn forsenda þess að mót fari 
vel fram og séu bæði sanngjörn og 
ánægjuleg fyrir þátttakendur.

Þá opnast ýmsir möguleikar fyrir þá 
sem taka alþjóðleg 
keppnisstjóraréttindi. Evrópska 
siglingasambandið (EUROSAF) sér 
m.a. um skiptiprógramm fyrir þá sem 
hafa slík réttindi til að taka þátt í 
mótum víða um Evrópu.

Keppnisstjórn að störfum



DAÐI JÓN Á EM LIÐAKEPPNI UNGMENNA Á
RS AERO

Í framhaldi af vel heppnuðu RS Aero 
móti á Akureyri brá Daði Jón 
Hilmarsson úr Nökkva undir sig betri 
fætinum og tók þátt í 
Evrópumeistarmóti liða í RS Aero 
flokki sem fram fór á Sardiníu dagana 
28. – 30. október 2022.

Alls voru 12 lið skráð til keppni og voru 
keppendur af 8 þjóðernum. Keppnin 
fór fram með útsláttarfyrirkomulagi.

Keppendur á EM liðakeppni ungmenna á RS Aero nálgast botnbauju.

Liðakeppnin fór þannig fram að tveir 
einstaklingar, einn karl og ein kona, eru 
saman í liði. Daði Jón var í liði með 
Kaitlyn Eadie frá Írlandi. Keppendur 
voru allir undir 22 ára aldri.

Okkar maður stóð sig með miklum 
ágætum þrátt fyrir að hafa takmarkaða 
keppnisreynslu á RS Aero en þau 
Kaitlyn enduðu í 11. sæti.



LOKAHÓF SÍL

Lokahóf SÍL er sannkölluð uppskeruhátíð siglingafólks. Þar voru m.a. 
veittar viðurkenningar siglingafólks og sjálfboðaliða.

Lokahóf Síl var haldið á Ský, Center
Hotels, þann 15. október 2022.

Gestir komu víða að til að skemmta sér
saman, og til að gera upp siglingasumarið.
Eins og oftast áður þá snérust samræður á
öllum borðum um siglingar, sjólag, skútur
og ævintýri.

Á lokahófinu voru veittar viðurkenningar
fyrir siglingafólk ársins og að þessu sinni
fór það svo að Þórarinn Stefánsson úr
Brokey var valinn siglingamaður ársins.
Þórarinn (eða Tóti eins og flestir kalla
hann) er margalfur Íslands- og
Íslandsbikarmeistar sem skipstjóri
Dögunar.

Siglingafréttir , 1. tbl. 1. árg.

Siglingakona ársins var valin Hólmfríður
Gunnarsdóttir úr Brokey, en hún keppti
fyrir Íslands hönd á heimsmeistaramóti
ungmenna á ILCA 6, á Norðurlandamóti
ungmenna í Helsinki í sama flokki auk
þess sem hún var í toppsætum á
siglingamótum sumarsins.

Þau Þórarinn og Hólmfríður tóku síðan
við viðurkenningum ÍSÍ sem siglingafólk
ársins 2022 við hátíðlega athöfn í Hörpu.

Tóti var valinn siglingamaður ársins. Hófi var valinn siglingakona ársins.



19
Siglingafréttir , 1. tbl. 1. árg.

Siglingaefni ársins var valin Veronica Sif úr
Þyt. Hún hóf að sigla fyrir alvöru á síðasta
ári og hefur sýnt gríðarlegar framfarir síðan
þá. Hún tók þátt á Norðurlandamóti
ungmenna í Helsinki sl. sumar í Optimist
flokki, varð í öðru sæti á
Íslandsmeistaramóti og sigraði á lokamóti
SÍL sem haldið var á Akureyri í haust. Það
verður mjög gaman að fylgjast með
Veronicu Sif í framtíðinni.

Sjálfboðaliði ársins var valinn Unnar
Már úr Siglingafélaginu Hafliða.

Íslandsbikarinn 2022 hreppti síðan
áhöfnin á Sigurvon úr Ými í
Kópavogi.

Veronica Sif úr Þyt var valinn siglingaefni ársins 2022

Áhöfnin á Sigurvon með Íslandsbikarinn 2022



MÁLÞING SÍL

SÍL stóð fyrir málþingi þann 15. október 
2022. Á málþinginu voru tekin fyrir 
málefni er snerta siglingar og 
siglingaíþróttina og var umræðunni skipt 
í þrjá flokka.

- Útbreiðsla og félagsstarf
- Þjálfun og fræðsla
- Keppnis- og afreksmál

Siglingaklúbburinn Ýmir í Kópavogi 
lánaði góðfúslega húsnæði undir 
málþingið.

Þátttaka var mjög góð og sérstaklega 
ánægjulegt var að sjá jafnari 
kynjaskiptingu og þátttöku fólks annars 
staðar af en frá Höfuðborgarsvæðinu.

Stungið saman nefjum á Málþingi SÍL.

Þátttakendum var skipt í hópa sem 
skiluðu síðan tillögum til úrbóta.

Almennt má segja að einhugur hafi verið 
um að efla þurfi félagsstarf í klúbbunum 
sjálfum. Þannig mætti hafa fleiri viðburði 
fyrir félagsmenn og auðvelda nýjum 
þátttakendum að koma í félögin og taka 
þátt.

Einnig var ákall um traustari umgjörð 
bæði hvað varðar þjálfun og fræðslu, sem 
og utanumhald í keppni. Þannig mætti 
efla skipulag kringum keppni, 
keppnisstsjórn og birtingu úrslita.

Nánar má kynna sér niðurstöður 
málþingsins á vef Siglingasambandsins.

ÞING ALÞJÓÐASIGLINGASAMBANDSINS Í
ABU DHABI

Ársþing Alþjóðasiglingasambandins –
World Sailing – var haldið í Abu Dhabi 
dagana 22. – 29. október. 2022 Á 
ársþinginu koma saman fulltrúar allra 
sérsambanda innan 
Alþjóðasiglingasambandsins auk 
starfsmanna, ráða ráðum sínum og taka 
ákvarðarnir um næstu skref.

Ýmis mál voru rædd á þinginu og 
verður ekki hjá því litið að innrás Rússa 
í Úkraínu litaði nokkuð umræðurnar. 
Vegna mistaka voru fulltrúar Rússa í 
nokkrum nefndum sambandsins, þrátt 
fyrir að ákvörðun hefði verið tekin um 
að vísa Rússum tímabundið frá virkri 
þátttöku í sambandinu.

Þá voru teknar veigamiklar ákvarðanir 
um úrbætur varðandi stjórnskipun 
sambandsins, aðallega með það að 
leiðarljósi að einfalda ákvaranatöku og 
stytta boðleiðir.

Á síðustu árum hefur orðið mikil 
vakning hvað varðar þátttöku kvenna í 
siglingum og nú er svo komið að víða 
hefur vöxtur í siglingaíþróttinni verið 
borinn uppi af konum. Mikið var rætt 
um hvernig mætti hlúa að þessum 
vaxtarbroddi en ýmislegt bendir til að 
lykill að aukinni þáttttöku kvenna sé að 
gefa þeim þátt í að taka þátt í siglingum 
á sínum eigin forsendum.

Einnig var fjallað um mikilvægi þess að fá 
siglingar fatlaðra aftur sem keppnisgrein á 
Ólympíuleikana í Los Angeles 2028.

Leitast hefur verið við að afla stuðningi við 
þessa umsókn Alþjóðasiglingasambandsins 
og í því sjónarmiði hefur verið notast við 
myllutáknið #backthebid Margar helstu 
stjörnur í siglingaheiminum sýndu 
verkefninu mikinn stuðning en höfðu því 
miður ekki erindi sem erfiði.

Fulltrúar Íslands á þinginu voru Gunnar 
Haraldsson, formaður SÍL og Úlfur H. 
Hróbjartsson, sem situr í ráði 
Alþjóðasiglingasambandsins.

Úlfur H. Hróbjartsson (ISL) og Annike Ekman 
(SWE) ,fulltrúar landahóps G í ráði 

Alþjóðasiglingasambandsins.



ÆFINGAFERÐ OPTIMIST SIGLARA TIL KRÓATÍU

Í framhaldi af Norðurlandamóti 
ungmenna sem haldið var í Helsinki 
bauðst íslenskum Optimist siglurum að 
taka þátt í æfingaferð Helsingfors 
Segelklubb til Króatíu.

Íslensku þátttakendurnir voru þau 
Veronica Sif Ellertsdóttir og Kjartan úr 
Þyt, en þau eru að búa sig undir 
Smáþjóðaleikana sem haldnir verða á 
Möltu í byrjun júní á þessu ári.

Æfingarnar stóðu yfir í 9 daga. Fararstjóri 
var Helga Veronica Foldar.

Íslensku krakkarnir stóðu sig með mikilli 
prýði og gáfu ekkert eftir þótt þau væru að 
æfa og keppa við krakka frá Finnlandi, 
Ítalíu, Króatíu og Slóveníu sem mörg hver 
hafa æft bæði mun lengur en okkar krakkar 
og við betri aðstæður.

Þessi jákvæða reynsla af samstarfi við aðrar 
þjóðir í siglingum gefur okkur byr undir 
báða vængi hvað varðar frekari samvinnu.

Það mætti líka huga að því að veita enn 
fleiri siglurum tækifæri til að æfa sig 
erlendis yfir köldustu vetrarmánuðina hér á 
landi og færi vel á því að klúbbarnir tæku 
sig saman varðandi slíkar ferðir.

Veronica Sif komin í land að loknum löngum og 
ströngum degi í Króatíu.



ÆFINGAFERÐ ILCA SIGLARA TIL KANARÍ

Þeim þremur íslensku ILCA siglurum 
sem eru að undirbúa sig undir 
Smáþjóðaleikana á Möltu bauðst að fara 
með í æfingabúðir norska 
siglingasambandsins sem haldnar voru á 
Gran Canaria, dagana 11.-19. febrúar sl.

Fyrir þá sem eru gamlir í hettunni í 
kænusiglingum þá er ILCA flokkur Laser 
báta.

Siglararnir þrír voru H-in þrjú, þ.e. þau 
Haukur, Hólmfríður og Hrafnkell. Þau 
æfðu með norsku siglurunum og 
yfirþjálfari ILCA siglaranna var Frank 
Kirkeland.

Það er skemmst frá því að segja að þessi 
æfingaferð heppnaðist að öllu leyti mjög 
vel. Íslensku siglararnir komu reynslunni 
ríkari til baka og fengu 
afbragðskeppnisþjálfun.

Við stöndum í mikilli þakkarskuld við 
Norðmennina og þessi jákvæða reynsla 
undirstrikaði enn og aftur mikilvægi 
góðrar norrænnar samvinnu.

Það má huga að enn frekari samvinnu 
Norðurlandaþjóðanna og okkar á sviði 
siglinga og þá ekki bara hvað varðar 
keppnisþjálfun heldur einnig almennt 
félagsstarf fyrir siglingafólk á öllum aldri og 
með ólíkar langanir hvað varðar 
siglingaíþróttina.

Hrafnkell að gera bátinn klárann á Kanarí.



FUNDUR NORRÆNNA SIGLINGASAMBANDA
Í HELSINKI

Ísland hefur löngum átt mikið og gott 
samstarf við siglingafólk á 
Norðurlöndum. Norðurlandaþjóðirnar, 
ásamt Eystrasaltsþjóðunum, Eistlandi, 
Lettlandi og Litháen, sitja saman í 
landahópi G hjá 
Alþjóðasiglingasambandinu.

Fulltrúar þessara þjóða hittust á fundi í 
Helsinki dagana 

Tilgangur fundarins var tvíþættur. 
Annars vegar að kynna hvað væri að 
gerast hjá ólíkum löndum og hvetja til 
samstarfs og samvinnu. Hins vegar að 
undirbúa afstöðu hópsins til álitamála á 
Alþjóðaþinginu sem haldið var sl. haust 
og fjallað er um á öðrum stað í 
Siglingatíðindum. 

Það er skemmst frá því að segja að það 
er mikið í gangi hjá systursamtökum 
okkar á Norðurlöndunum og hjá 
Eystrasaltsþjóðunum.

Hvað varðar samvinnu Íslendinga við þessar 
þjóðir á sviði siglinga þá eru þeir boðnir og 
búnir til að aðstoða okkur eftir megni.

Flestar þessar þjóðir senda keppnisfólk sitt 
til æfinga yfir vetrarmánuðina í hlýrra 
loftslag. Norska siglingasambandið mun 
senda keppendur sína í ILCA flokki til Las 
Palmas á Mallorca í febrúar og hafa boðið 
íslenskum keppnissiglurum að slást í þá för. 
Verið er að undirbúa slíka ferð og verður 
gaman að fylgjast með árangrinum. Ef vel 
gengur mætti allt eins hugsa sér að slíkar 
æfingaferðir yrðu reglubundnari en nú er.

24
Siglingafréttir , 1. tbl. 1. árg.



25



26

50. ÁRA AFMÆLI SÍL

Siglingasamband Íslands var stofnað 
þann 25. október 1973 og á því 
stórafmæli á árinu.

Það er full ástæða til að halda veglega 
upp á afmælið og stjórn SÍL hefur 
skipað sérstakan vinnuhóp til að 
undirbúa sérstaka viðburði á 
afmælisárinu.

Í vinnuhópnum sitja María Sif 
Guðmundsdóttir úr Þyt, Gunnar 
Úlfarsson og Gauti Elvar Arnarsson úr 
Nökkva og Katrín Guðmundsdóttir úr 
Brokey.

Siglingasambandið hvetur alla þá sem 
hafa hugmyndir að því hvernig best fari 
á því að halda uppá afmælið og vilja 
leggja hönd á plóg til að hafa samband 
við þetta fólk eða sambandið sjálft.

Siglingafréttir , 1. tbl. 1. árg.

Aðstoðað við sjósetningu í skammdeginu.

HVAÐ ER FRAMUNDAN?

Nú mega sófasiglarar landsins fara að 
hlakka til siglingasumarsins, enda vorið 
komið.

Það er ýmislegt framundan í siglingalífi 
landsins á næstu mánuðum og 
misserum og hér verður aðeins tæpt á 
því helsta.

Hér að framan hefur verið minnst á 
Smáþjóðaleikana sem haldnir verða á 
Möltu dagana 28. mái til 4. júní. Þar 
munu Íslendingar taka þátt í keppni 
Optimist og ILCA flokkum.

Þá er von á góðum gesti erlendis frá þar 
sem Rob Holden, sem verið hefur yfir 
þjálfunarmálum hjá 
Alþjóðasiglingasambandinu, mun 
heimsækja okkur. 

Gert er ráð fyrir að Rob komi fyrst í 
apríl og haldi þjálfaranámskeið en komi 
síðan aftur og aðstoði okkur, bæði 
Siglingasambandið og siglingaklúbbana 
sjálfa við að skipuleggja starfið og 
byggja til framtíðar.

Rob hefur gríðarmikla reynslu og 
þekkingu á því hvernig best sé að 
skipuleggja og þróa siglingar. Hann 
þekkir vel til aðstæðna hér á landi og 
það er mikill happafengur að fá hann í 
þessi verkefni.

Í mótaskránni má sjá hvenær hin ýmsu 
mót fara fram og hvaða klúbbar eru 
ábyrgir fyrir mótunum.

Auk þeirra móta sem skipulögð eru af 
SÍL eru uppi áform um ýmis konar 
viðburði, s.s. skemmtisiglingar á vegum 
klúbbanna, námskeiðahald og annað 
fræðslustarf.

Þá hafa verið uppi hugmyndir um að 
gera Faxaflóamótið að kvennakeppni 
auk þess sem Ljósamótakeppnin frá 
Reykjavík til Keflavíkur verður 
endurvakin.

Í öllu þessu má ekki gleyma því sem 
mikilvægast er, það er að fara varlega og 
hafa gaman.

Rob Holden er mörgu íslensku siglingafólki 
að góður kunnur.



MÓTASKRÁ 2023

Hér er að finna mótaskrá ársins 2023 bæði fyrir kænur og kjölbáta. Hér 
birtast dagsetningar móta og nafn þess félags sem heldur viðkomandi 
mót.

